
 

 
 
 
 

ᑐᓴᕋᑦᓴᖅ 
 

ᒐᕙᒪᒃᑯᑦ ᑐᓴᖅᑎᑦᑎᕗᑦ ᓯᑎᐱᕆ 10-ᒥ “ᐃᓅᓯᕐᒥᒃ ᐱᓯᒪᓇᓱᖕᓂᕐᒧᑦ ᐅᓪᓗᖓᓂ” 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 5, 2006) – ᓄᓇᕗᑦ ᒐᕙᒪᖓ ᑐᓴᖅᑎᑦᑎᓯᒪᓕᖅᐳᑦ ᓯᑎᐱᕆ 10 ᐃᓅᓯᕐᒥᒃ 
ᐱᓯᒪᓇᓱᖕᓂᕐᒧᑦ ᐅᓪᓗᕆᔭᐅᓂᐊᕐᓂᖓᓂᒃ ᓄᓇᕘᓕᒫᒥ, ᒥᓂᔅᑕ ᓕᐅᓇ ᐊᒡᓘᒃᑲᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᐅᓪᓗᑎᒡᓗ ᐅᓪᓗᒥ ᑐᓴᖅᑎᑦᑎᖅᑲᐅᔪᖅ. 
 
“ᓂᕆᐅᒃᐳᒍᑦ ᒐᕙᒪᒋᔭᐅᓪᓗᑕ ᓄᓇᕗᒻᒥᐅᑦ ᐱᕕᖃᖁᓪᓗᒋᑦ ᑕᕝᕙᓂ ᐅᓪᓗᕐᒥ ᐃᓱᒪᒋᔭᖃᖁᓪᓗᒋᑦ ᖃᓄᖅ 
ᑐᑭᖃᕐᓂᖓᓂᒃ ᐃᓅᓯᕐᒥᒃ ᐱᓯᒪᓇᓱᖕᓂᕐᒥᒃ ᓇᒡᓕᒋᔭᑦᑕᓗ ᐃᓅᓯᖏᓐᓂᒃ,” ᐊᒡᓘᒃᑲᖅ ᐅᖃᖅᑐᖅ. 
ᐃᖅᑲᐅᒪᔭᕆᐊᖃᖅᑐᒍᑦ ᐃᓅᓯᖅ ᐱᑕᖃᑦᑎᐊᕐᓂᖓᓂᒃ ᐃᓱᖃᙱᑦᑐᓂᒃ ᓴᖅᑭᑦᑐᓐᓇᖅᑐᓂᒃ ᐃᓅᓯᑦᑎᓐᓂᒃ 
ᐱᓯᒪᓇᓱᒃᑯᑦᑕ ᖃᐅᑕᒫᑦ.” 
 
ᐃᓄᐃᑦ ᖃᐅᔨᒪᔭᑐᖃᖏᑕ ᐊᑐᖅᐸᒃᑕᖏᑦ ᐊᒃᑐᖅᓯᖃᑦᑕᖅᐳᑦ ᒐᕙᒪᒃᑯᑦ ᐊᑐᖅᑕᐅᖁᔭᖏᓐᓂᒃ ᐅᔾᔨᕈᓱᑦᑎᐊᖁᓪᓗᒋᑦ 
ᐃᓅᑦᑎᐊᕋᓱᖕᓂᐅᑉ ᐱᐅᓂᖓᓂᒃ ᖁᕕᐊᓇᙱᑦᑐᓂᒃ ᐃᓅᔪᓐᓃᖅᓯᒪᔪᓂᐅᙱᖔᖅᑐᖅ. ᒐᕙᒪᒃᑯᑦ 
ᐃᑲᔪᖅᑐᐃᓂᖃᑦᑎᐊᖅᐳᑦ ᓄᓇᓕᖕᓂ-ᑐᙵᕕᓕᖕᓂᒃ ᐊᑐᖅᑕᐅᖁᔭᐅᔪᓂᒃ ᐃᒻᒥᓃᖅᑎᑦᑎᑦᑕᐃᓕᒪᓂᕐᒧᑦ 
ᐅᖃᐅᔾᔨᒋᐊᕐᓂᕐᒧᓪᓗ ᐊᒃᓱᕉᑎᒋᔭᒥᓄᑦ ᐋᕿᒃᓱᐃᔪᒪᓪᓗᑎᒃ ᐃᓅᓯᑦᑎᐊᕆᒃᑐᓂᒃ ᓄᓇᓕᖕᓂ. 
 
ᓄᓇᕗᒻᒥ, ᐃᔅᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᒃ/ᐃᓅᓯᕐᒥᒃ ᐱᓯᒪᓇᓱᖕᓂᕐᒧᑦ ᑲᑎᒪᔩᑦ ᓄᓇᓕᖕᓂ ᐱᓕᕆᖃᑎᖃᖅᐳᑦ 
ᐊᔾᔨᒌᙱᑦᑐᓂᒃ ᐱᓕᕆᖁᓪᓗᒋᑦ ᓯᑎᐱᕆ 10-ᖑᓕᖅᐸᑦ ᖁᕕᐊᓲᑎᖃᕈᒪᓪᓗᑎᒃ ᐃᓅᓯᕐᒥᒃ ᑎᓕᐅᒃᑲᓐᓂᕈᒪᓪᓗᒋᓪᓗ 
ᐱᓕᕆᖃᑎᒌᒃᐸᒃᑐᑦ.  
 
ᓯᑎᐱᕆ 10 ᐅᔾᔨᕆᔭᐅᕌᓂᒃᓯᒪᓕᖅᐳᖅ ᓄᓇᕐᔪᐊᓕᒫᒥ ᐃᒻᒥᓃᖅᑕᐃᓕᒪᓂᕐᒧᑦ ᐅᓪᓗᕆᔭᐅᓂᖓᓂᒃ, 
ᑲᒪᒋᔭᖃᓪᓗᐊᑕᕐᓗᑎᒃ 1-ᒥᓕᐊᓐ ᐅᖓᑖᓂ ᐃᓅᔪᓐᓃᖅᐸᒃᑐᓂᒃ ᐃᒻᒥᓃᕐᓂᒃᑯᑦ ᐊᕐᕌᒍᑕᒫ. 

ᑐᓴᕆᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ:  

ᓈᓐᓯ ᑳᒻᐳᓪ  
ᑐᑭᒧᐊᒃᑎᑦᑎᔨ ᑐᓴᐊᒪᖃᑎᒌᖕᓂᕐᒧᑦ   
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᔨᐅᓪᓗᑎᒡᓗ  
(867) 975-5714  
 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

